
Irakurri aurretik: 

1. JARDUERA: 
HIRURETATIK LAURETARA

HELBURU OROKORRAK
• Irakurtzeko ohitura sustatzea.
• Enpatia sustatzea.
• Taldean lan egiteko beharrezkoak diren gizarte-trebetasunak 

sustatzea.
• Gaitasun kritikoa sustatzea.
• Ahozko eta idatzizko adierazpena garatzea.
• Estetikarako zaletasuna sustatzea.
• Teknika digitalak erabiltzea.

DESKRIBAPENA
Jarduera honetan, irakasleak 3-4 ikasleko taldeetan banatuko du klasea. 
Taldeek liburuaren aurrealdeko eta atzealdeko azalei buruz eztabaidatuko 
dute, irakurri aurretik hipotesiak formulatzeko.

Liburu hau irakurrita, hainbat alderdi landu daitezke, hala nola:
• Elkartasuna.
• Familia.
• Berdintasuna eta aniztasuna.
• Emigrazioa eta adiskidetasuna.
• Ingurumen-hezkuntza.
• Talde bateko kide izatea.

Taldeetan gai horiei buruz hitz egin ondoren, talde bakoitzak atera dituen 
ondorioak eta zalantzak bateratuko dira. Irakasleak, bateratze-lana egiten 
duen bitartean, alderdi garrantzitsuenak jasoko ditu, eta liburua irakurtzen 
amaitu ondoren, hasierako hipotesiak bete diren ala ez egiaztatuko du.

ORIENTABIDEAK
Proposatutako jarduera gehienak talde txikietan edo gela osoarekin lan egiteko 
diseinatuta daude. Horregatik, garrantzitsua da irakasleak gelan giro ona 
sustatzea, ikasleek adierazitako iritzi guztiekiko konfi antza eta errespetua 
pizteko. Proposatutako jarduerak sakontasun-maila desberdinetan landu daitezke, 
taldearen edo irakaslearen interesen arabera.  Jarduera guztiak ikaskuntza 
kooperatiboan eta pentsamendu-errutinetan oinarritzen dira. Ikaskuntza 
kooperatiboa ikasleen talde-lanean oinarritutako metodoa da. Hainbat teknika 
biltzen ditu, eta horietan lan egiten da taldeko kide guztien ardura diren helburu 
komun batzuk lortzeko. Pentsamendu-errutinak ikasleek, banaka edo taldean, 
beren pentsamenduari ekiteko eta eztabaidatzeko abiapuntu gisa erabiliko dituzten 
egiturak dira. Hauei esker pentsamenduak sortzeko, hausnartzeko eta arrazoitzeko 
aukera ematen dieten portaera-ereduak deskubritzen dituzte.

 2. JARDUERA: 
MARKOA

HELBURUAK 
• Elkarren arteko elkarrekintza sustatzea.
• Behatzeko eta entzuteko gaitasunak garatzea.
• Liburuaren gaiarekiko interesa piztea.
• Talde-lana indartzea.
• Inklusioari buruz hausnartzea, egungo errealitate gisa.

DESKRIBAPENA
Klasea lauko taldetan antolatuko da. Ikasle bakoitzari fotokopia bana 
emango zaio, marko batekin.

Bakoitzaren gaitasunei eta beldurrei buruz pentsatzeko eskatuko zaie. 
Pentsatu ondoren, taldean partekatuko dute gogoeta. Ikasle bakoitzak 
markoaren ertz batean idatziko du berak zer pentsatzen duen elkarren 
artean dituzte desberdintasunei buruz. 

Taldekideen arteko elkarrizketa-protokolo bati ekingo zaio, eta bertan beren 
gogoetak partekatuko dituzte. 

Ikasleek taldekide bakoitzaren gogoetak idatziko dituzte gainerako hiru 
ertzetan. Beste hiruren ekarpenekin eta beren gogoetarekin, ikasle 
bakoitzak bere esparruan azken gogoeta indibiduala idatziko du.

Ikasle bakoitzak bere esparruaren erdigunean idatziko du bere azken 
gogoeta indibiduala eta ahoz partekatuko du. 

ORIENTABIDEAK
Garrantzitsua da teknikaren urrats bakoitzaren garapenean denbora 
zehatzak ezartzea, klase bakoitzaren behar espezifi koei erantzunez eta 
ikasle bakoitzak bere esparruan bere azken gogoeta indibiduala idazten 
duen unean. Gogorarazi beharko zaie banakako lana isilean egin behar 
dutela eta bateratze-prozesuan dagoen zarata-maila kontrola dezatela.

IRAKUKETA SUSTATZEKO ESTRATEGIAK

Irakurketan zehar:

3. JARDUERA: 
AKUARELEN TXOKOA 

HELBURUAK
• Ahozko adierazpena bultzatzea.
• Behaketa gaitasunak garatzea.
• Taldean lan egiteko beharrezkoak diren gaitasunak hobetzea.

DESKRIBAPENA
Liburuan ilustrazio asko daude, irakurketan zehar istorioa hurbilagoa eta 
dibertigarriagoa egiten dutenak. Iriak akuarelekin itsasoa marrazten zuen 
bezala, ilustratzaile izatera ausartzen zara?

Aurrera! Aukeratu gehien gustatzen zaizun koloreko kartulina. Begiratu 
liburuko irudi guztiak minutu batzuetan, eta, ondoren, zure kartulinan islatu 
gehien gustatu zaizkizun hamar irudiak, zure istorioaren collagea sortuz. Ez 
ahaztu kolorez eta xehetasunez betetzeaz. Ilustrazioak oso garrantzitsuak 
dira liburuan!

Gero, erakutsi zure kartulina gainerako ikaskideei, eta komentatu aukeratu 
dituzun irudiak eta zergatia. Oso garrantzitsua da ilustrazioak aurkeztean 
azaltzea zergatik izan diren garrantzitsuak irudi horiek liburuaren 
irakurketan.

Amaitu duzula uste zenuen? Zer iruditzen zaizu beste hamar irudi gehitzen 
badituzu? Orain utzi libre zure irudimena eta gehitu zure kartulinan 
liburuaren parte izan daitezkeela uste duzun hamar irudi.

Azkenik, zure ikaskideei azken emaitza erakustea baino ez zaizu geratzen! 
Dagoeneko hasi zara ilustratzailea izaten. Zorionak!

ORIENTABIDEAK
Jarduera honetan garrantzitsua da banakako ekarpen guztiak bateratze-
prozesuan entzutea. Jarduera amaitzeko ikasleen lan guztien azalpena egin 
daiteke.

4. JARDUERA: 
ORRI HORIAK

HELBURUAK
• Elkarren arteko elkarrekintzak bultzatzea.
• Kualitate pertsonalak balioestea.
• Aniztasunaren errespetua sustatzea.
• Ikasgelan interdependentzia positiboa erraztea.

DESKRIBAPENA 

Telefono-konpainien orrialde horietan zerbitzu bat ematen zuten pertsonen 

edo enpresen zerrendak zeuden (jatetxeak, garraiolariak, okindegiak, etab.). 

Beharrezkoa izan daiteke aldez aurretik orrialde horiek nola funtzionatzen 

duten azaltzea, posible da ikasleek ez jakitea zer diren. Interneten 

nabigatzeko eta etxean informazioa bilatzeko eskatuko zaie. Lortzen 

duten informazioarekin, ikasgelan mapa mental bat egingo da, ikaskuntza-

estrategia gisa balioko duena eta kopiatu ahal izango dutena (irakasleak 

beharrezkotzat jotzen duen ala ez kontuan hartuta).

Jarduera honetan gelako «orrialde hori» moduko batzuk diseinatuko 

dituzte, eta ikasle bakoitzak bere ikaskideei irakats diezaiekeen zerbaiti 

buruzko iragarki bat egingo du. Trebetasun ludikoak izan daitezke (abestiak, 

musika, jolasak, dantzak, magia, trebetasun bereziak, olerkiak, etab.). 

«Iragarkiaren» edukia erabaki ondoren, ikasle bakoitzak honako datu 

hauekin egin beharko du:

• Eskaintzen den zerbitzuaren izenburua.
• Deskribapen txiki bat.
• Fotokopiaren ertzetan agertuko den marrazki edo irudi txiki bat.
• Ikaslearen izena.

Iragarki txiki horiekin, alfabetikoki ordenatuta, gelako zerbitzuen 
gida bat egingo da. 

ORIENTABIDEAK
Tutoreak eskola-saioak diseinatu ahal izango ditu. Saio horietan, ikasleak gai 
izango dira eskainitako zerbitzua azaltzeko. Egingo diren iragarkiak eta saioa 
(eguna eta ordua) ikasgelako lehentasunezko leku batean erakutsiko dira.

IRAKUKETA SUSTATZEKO ESTRATEGIAK

Irakurri ondoren 

5. JARDUERA: 
DENON ETXEA ZAINTZEN DUGU 

HELBURUAK
• Lurreko ekosistemen bizitza zaintzeari buruz ikertzea.
• Planetaren zaintzarekin lotutako garapen jasangarriko helburuak 

ezagutzea.
• Visual thinking bat egitea.
• Sormena eta ekintzailetza garatzea.

GARAPENA

Liburua Garapen Jasagarriko 15. Helburuarekin lotzen dugu: Lurreko 

ekosistemetako bizitza.

Lehenik, talde txikietan edo talde handian helburu horri buruz dakigunari 

buruzko brainstorming bat egingo dugu.

Jarraian, irakasleak bideo bat proiektatuko du helburu horri buruzko 

informazioa emateko: 

https://www.youtube.com/watch?v=GnLD-2k2Vbc

Denbora emango dugu taldeetan helburuari buruzko informazioa antola 

eta bila dezaten eta beren herriarekin edo bizi diren ingurunearekin 

kontrastatzen saia daitezen. Tokiko erakunderen batekin, GKEekin eta 

abarrekin jar daitezke harremanetan.

Informazio guztia bildu ondoren, banakako visual thinking bat egingo dute.

Ikasgelan lan egingo da eta Lurreko ekosistemen bizitza izeneko jardunaldia 

antolatuko dute. Bertan, gainerako ikaskideei aurkeztuko zaizkie lanak.

ORIENTABIDEAK

Ikasleei visual thinking-a egiten laguntzeko bideo hauek ikus daitezke:

https://www.youtube.com/watch?v=Bp85Qi7tN1M

https://www.youtube.com/watch?v=qwpQbVBAlj0

https://www.youtube.com/watch?v=QMHfpyY_ccs


